
దశరథరాజనందనచరిత్ర

తృతీయాశ్వాసము

	క.	
శ్రీతరుణీమణికుచనత

శాతనఖత్రుటితదితిజజఠరాస్రజలో

ద్ధూతక్రోధధనంజయ

యాతతగుణయూథ! కర్పరాద్రినృసింహా.

	వ.	
ఆతఱిఁ గథాసరణి యెట్లంటేని.

	సీ.	
అట్టి చెంగట రాక్షసారాతి గిరి డిగ్గి

             దండకకాంతారధరణిసరణి

నత్రియర్చనలచే నలర జానకి నిగ్ర

             హించి తారాస్థలి కెగసి చన్న

ఖచరారి ఖండించి కాంతాసహాయత

             నచలారి తిరుగంగ ననిచినట్టి

జటి సంతసిలఁజేసి, శరణన్నయగ్రజ

             కర్తలకై దైత్యఘటల నాజి

సంహరించఁగ దృఢశక్తి సందలాడి

ఘటజ దత్తా౽క్షయాస్త్రసంకలితశరధి

సాయకాసనఖడ్గాతిశయతచేతఁ

జెంత దక్షిణగంగ దాఁ జేరి యంత.

	క.	
[1]శరజాస్త్రశస్త్రసంఖ్యా

సరసక్షీరధరణీశశాఖాకలితాం

తరధాత్రీదళశాలల

సిరి సంధిల్లంగ డెంకి జేసిన యంతన్.

		 ఈ పేజీలో చివరి మార్పు 29 జనవరి 2023న 01:18కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

